
Etorkizuna Eraikiz Think Tankaren abiapuntuko diagnostikoa

Demokrazia liberalen egungo krisia murrizten ari da Gipuzkoakoa bezalako gizarteek
etorkizuneko erronkei aurre egiteko duten gaitasuna. Krisi horren bereizgarri dira,
besteak beste, dimentsio komunitarioa eta autoerantzukizuna ahultzea, eta, horien
ordez, ahultze horrek agerian uzten dituen espazioak estatuak okupatuko dituenaren
itxaropena sortzen da. Gaur egun nagusi den kultura politikoaren ezaugarri behinenak
funtsezko bi ideietan laburbil daitezke: desatxikimendu politikoa eta egitura publikoen
ezintasuna, globalizazioaren testuinguruan planteatzen diren erronka ekonomiko,
sozial eta politikoei erantzuteko. Gero eta indibidualistagoa den gizarte batean bizi
gara, non bizitza komunitarioarekin eta bizitza publikoarekin zerikusia duten alderdiek
garrantzia galtzen baitute. Gai horri heltzeko premia gehiago areagotu egin da COVID-
19tik eratorritako krisien ondorioz.

Etorkizuna Eraikiz Think Tank jakintza kogeneratzeko gune bat da, eta ahalbidetu nahi
du Gipuzkoak bere etorkizuna eraikitzeko dituen erronkez jabetzea, erronka horiek
ongi ulertzea eta, erronka horiek gainditzeari begira, Gipuzkoako Foru Aldundiaren
politikei lotuta dauden ekosistemen hobekuntza-prozesuak definitzea.

Horretarako, Etorkizuna Eraikiz-en Think Tank egitasmoaren misioa da "elkarlaneko
gobernantzaren bidez ezagutza transferigarria eta aplikagarria sortzea eta horren
bitartez agenda eta kultura politiko berri bat eratzea, Gipuzkoako Foru Aldundiaren
politiken ekosistema (eragileak, edukiak eta prozesuak) modernizatu ahal izateko.

Gogoeta prozesurako eta ezagutza berria elkarrekin sortzeko esparrua
Hona hemen Etorkizuna Eraikiz Think Tankaren jarduerarako adostu diren printzipioak:

a) Deliberazioa Gipuzkoako Foru Aldundiko ordezkariek, une bakoitzean
lehenetsitako arlo tematikoekin lotutako ekosistemetako ordezkariek eta
eremu horietako adituek egingo dute.

b) Hilean behin dinamika bat egingo da gai bakoitzerako, 15 bat pertsonako talde
batekin. Taldean Gipuzkoako Foru Aldundiko kideak eta ekosistemaren
ordezkari kopuru txiki bat egongo dira.

c) Sei hilean behingo dinamika bat egongo da, eta bertan, lehen aipatutako
pertsonez gain, ekosistemako eragile talde handiago batek parte hartuko du.

d) Deliberazioaren ardatz egituratzaile gisa, Etorkizuna Eraikiz Think Tankaren
talde sustatzaileak demokrazia zibikoa garatzea proposatzen du, demokrazia
liberalen krisia arintzeko. Horretarako, beharrezkoa da elkarlaneko
gobernantzak garatzea eta gizarte zibila indartzea/ahalduntzea.

e) Etorkizuna Eraikiz Think Tankak saihestu egin nahi du deliberaziorako eta
ezagutza elkarrekin sortzeko prozesu horiek eztabaida ideologiko gisa edo
paradigma aldatzeko eztabaida gisa planteatzea. Alde batetik, demokrazia
zibikoaren garapena jarrera ideologiko ugarik onartutako ideia dela uste da.
Bestetik, Etorkizuna Eraikiz Think Tankak metodologia pragmatistak baliatzen
ditu. Metodologia horien bidez, irtenbideak bilatu behar dira, praktikan
ezagutzak duen erabilgarritasunetik abiatuta, eta ez jarrera ideologiko edo
teorikoetan oinarritutako ex ante onarpenetatik abiatuta.

Lan metodologia

Aurreko ataletan ezagutza elkarrekin sortzeko proposatutako prozesuak hausnarketa,
ekintza eta parte hartzea konbinatzen dituzten ikerketa/ekintza metodologiak ditu
oinarri. Era horretako metodologiek bereizketa bat planteatzen dute: batetik eragileak
daude, eta horiek dira erabakiak hartu behar dituztenak eta egindako deliberazioetan
oinarrituz jokatu behar dutenak; bestetik bideratzaileak daude, eta horiek dira
eragileek gogoeta egin, erabaki eta jardun ahal izateko baldintzak sortzen dituztenak.

Deliberazio prozesuak errazte aldera, Gipuzkoako Foru Aldundiak Orkestra
Lehiakortasunerako Euskal Institutuaren laguntza izango du, eta haren lana Etorkizuna
Eraikiz Think Tank talde sustatzailearen esparruan eta deliberazio gune bakoitzean
egongo da. Bideratzaile lana honako hauetan islatuko da: prozesuen baterako
diseinuan eta sistematizazioan, gogoeta egiteko materialen prestaketan eta gogoeta
batzuen dinamizazioan.

Ezagutza elkarrekin sortzeko arlo tematikoak: kultura politiko berria

Aurreko diagnostikoak gizarteko hainbat esparru azpimarratzen zituen. 2020ko
prozesuetarako, Etorkizuna Eraikiz Think Tankak lau eremu lehenetsi ditu:

a) Kultura politiko berria eta gobernantza
b) Etorkizuneko ongizate sistema

c) Etorkizuneko lana

d) Susperraldi berdea

Lehentasun horrek erakusten du kultura politiko berria etorkizuneko Gipuzkoa
eraikitzeko ardatzetako bat dela, eta, beraz, dimentsio komunitarioaren eta



autoerantzukizunaren eraikuntzan integratu beharreko elementuetako bat dela.
Ardatz horrek, gainera, zeharka aberastu behar ditu beste ardatz guztiak.

Kultura politiko berriari buruzko gogoeta taldearen helburua

Lehenengo zikloa 2020ko ekainean hasiko da eta urtebete inguru iraungo duela
aurreikusten da. Ziklo horretan, taldeak lan egingo du proposamen bat adosteko,
Gipuzkoako Foru Aldundiak, Etorkizuna Eraikizen esparruan, kultura politiko berri bat
garatzeko ahaleginak zein ildotan jarri beharko lituzkeenaren inguruan. Gogoeta
taldeko parte hartzaileek loturak dituzte Etorkizuna Eraikizen proiektuekin edo
prozesuekin. Taldeari egindako proposamenak barne hartzen du ezagutza berria
elkarrekin sortzea, proiektu horietan izango duen aplikazioa testuinguru gisa hartuz.

Deliberazio prozesuan zehar, adituen laguntza egongo da, erronka horren
dimentsioetan sakondu ahal izateko, Etorkizuna Eraikizen proiektuen eraldaketari bere
konplexutasun osoan heldu ahal izateko.

Lehen zikloaren amaieran, taldeak balioetsiko du deliberazio prozesu horiekin
jarraitzea interesgarria ote den.

Deliberaziorako eta ezagutza elkarrekin sortzeko lehenengo zikloaren egitura

DELIBERAZIOAREN FASEA Epeak

1 | Lantaldea eratzea eta arazoaren/diagnostikoaren definizio 2020ko ekaina
partekatua egitea

2 | Esparru kontzeptual komuna elkarrekin sortzea, taldeak 2020ko uztaila
demokrazia liberalen krisia, kultura politikoa (berria), 2020ko iraila
elkarlaneko gobernantza eta deliberazio prozesuaren diseinu
partekatua nola ulertzen dituen jakiteko, eta horien dimentsio
nagusiak zeintzuk izango diren adieraztea.

3 | Lehenengo dimentsioan sakontzea. Gaian aditua den 2020ko urria
pertsona baten laguntza eta Gipuzkoako egoerari buruzko
datuak eduki ahal izango dira. Taldeak dimentsio horrek bere
jarduerarako duen garrantzia baloratuko du, eta baita
Gipuzkoako Foru Aldundiak zuzentzen dituen
esperimentazioa eta politikak ere.

Prozedura bera jarraituko da hurrengo dimentsioekin 2020ko azaroa-
2021eko martxoa

4 | Taldeak aztertutako dimentsioak eta horiek Etorkizuna 2021eko apirila
Eraikizen duten eragina (egungoa eta potentziala) ebaluatzea.

5 | Hausnarketa, deliberazio taldeak jarraituko ote duenaren 2021eko maiatza
inguruan eta taldearen birdefinizio posiblearen inguruan.




Deliberazio taldea, besterik adierazi ezean, hilean 2 orduko bileretan bilduko da.
Baliteke, gonbidatutako adituaren edo proposatutako dinamikaren arabera, saio
horietako bat edo batzuk lanerako saio bereziekin ordezkatzea, bai saio horiek egiten
diren lekuarengatik, bai horien iraupenarengatik eta formatuarengatik.

Honako hauek dira 2020rako ezarritako datak (ordutegia 17:00etatik 19:00etara izango
da):

e Ekainaren 17a

e Uztailaren 15a

* lrailaren 16a

e Urriaren 14a

e Azaroaren 18a

¢ Abenduaren 16a

2021eko saioetarako datak aurrerago ezarriko dira.

